
SOCJETA LI GHANDHA BZONN MISSIER

Il-festa li ged naghmlu llum lil San Guzepp, il-missier putattiv ta’ Gest, tfakkarni fir-
rwol u l-missjoni tal-missirijiet u tal-genituri taghna — ghax meta nirreferi ghall-
missirijiet inkun ged nifhem ukoll l-ommijiet. Ahna dak li ahna ghax twelidna
f’familja u sibna “zewg angli” li kkurawna, habbewna, akkumpanjawna u sawruna!
Jghaddi minn qalbi dan is-sentiment ta’ apprezzament ghal dak kollu li l-missirijiet
tal-bierah u tal-lum iwettqu b’rizq uliedhom.

Is-sens gawwi ta’ individwalizmu ta’ zminijietna qed iwassal biex ikollna “soc¢jeta
minghajr missier”. Fit-tentattiv tieghu biex ikun awtonomu u jikseb iktar libertajiet,
il-bniedem qed jipprova jinfatam mill-“missier”. Dan il-process ihalli effett fuq -
imgiba morali peress li, kif jghid Freud, hemm rabta bejn il-kuxjenza morali tal-
persuna u r-relazzjoni taghha mal-“missier”. Jekk il-bniedem ghandu kuxjenza ta’
x’inhu t-tajjeb u x’inhu I-hazin, dak ahna nafuh lis-sehem tal-missier fil-hajja taghna.
B’missier nitfhmu mhux biss dak bijologiku, imma dawk kollha li joffru s-servizz tal-

Veru li meta nitkellmu dwar San Guzepp bhala missier ahna npogguh fi klassi ghalih,
ghaliex huwa “il-missier putattiv” ta’ Gest, fis-sens illi Gesu twieled minn Marija bil-
gawwa tal-Ispirtu s-Santu u Guzeppi sab ruhu f’din l-istorja biex joffri 1-kenn patern
lil dan it-tifel; imma jekk Gest huwa l-Iben ta’ Alla, dagshekk iehor kien bniedem.
Geslt wkoll kellu bzonn il-figura tal-missier halli jghinu jikber fil-kuxjenza umana
tieghu. Huwa kellu bzonn il-figura ta’ xi hadd fl-awtorita kif suppost huwa 1-genitur
ghall-ulied biex dawn jirriferu lejh bhala dak li ghandu l-awtorita li jpoggiha ghas-
servizz ta’ wliedu u jghinhom jikbru.

Ghalhekk meta nirrifletti dwar Guzeppi, filwaqt li napprezza l-hidma u d-dedikazzjoni
tal-missirijiet (u I-genituri), nithasseb ukoll ghall-fatt li llum ged tissawwar “socjeta
minghajr missier”, kif isejhulha dawk illi janalizzaw is-soc¢jeta tal-lum. Is-socjeta
taghna f’Ghawdex mhix hielsa minn dan il-kurrent. Fostna ged jonfoh rih li qed
jipprova jqaccat u jtajjar il-figura tal-missier — mhux biss il-missier f’sens bijologiku,
imma l-missier fis-sens wiesa’ tal-kelma. B’missier qed nithem dawk kollha li ahna
nharsu lejhom biex jindikawlna direzzjoni. B’missier ged nifhem dawk kollha li ahna
ghandna bzonnhom biex jghinuna nsawru l-kuxjenza taghna u biex din il-fakulta li
hemm f’kull bniedem biex jaghzel bejn it-tajjeb u I-hazin ma tingeridx. Tant ahna
mexjin f’din id-direzzjoni ta’ minghajr missier, illi I-livell ta’ moralita ged jitbaxxa u
donnu kulma jmur ged tizdied il-mentalita li xejn mhu xejn u li wiehed jista’ jaghmel
dak kollu li jagbillu. Ghalhekk f’din ir-rikorrenza, meta I-komunita parrokkjali qed
tirrifletti dwar San Guzepp, nixtiegkom tirriflettu ftit dwar x’qeghdin naghmlu biex
ahna nsostnu I-figura tal-missier, jekk mhux ukoll biex naghtu lura 1-figura tal-missier
lis-soc¢jeta!

B’missier 1-ewwel nett ged nifhem il-missier bijologiku — dak li tana l-hajja. Ma
noqgoghdux ninhbew wara subghajna: irridu nammettu li llum il-prezenza fizika tal-



missier u anki tal-omm saret skarsa ghall-ulied. Il-prezenza tal-genituri ged titnaqgar.
M’iniex nghid min ghandu tort ta’ dan. Kont ged naqgra artiklu fuq is-socjeta fl-
Amerika u jghid li llum il-missirijiet m’ghandhomx iktar minn ghaxar minuti kuljum
ghal uliedhom. Imbaghad jghid li fis-seklu l-iehor, fir-Russja l-missirijiet kienu
jghaddu sighat jitkellmu ma’ wliedhom. Nahseb li mhemmx ghalfejn wiehed imur 1-
Amerika u langas ir-Russja, ghax 1-adulti taghna facli jaghmlu ftit tal-paragun kemm
il-missirjiet l-anzjani kienu prezenti ghal uliedhom. Sfortunatament l-impenji
professjonali fid-dinja tax-xoghol u xi drabi anki l-istess bzonn tal-familja wasslu biex
ghandna wlied “orfni” minn missierhom! Spiss jigri li meta 1-figura tal-missier tkun
nieqsa, l-ulied ifittxu figura li tissostitwixxi lill-missier, imma dawn mhux dejjem
ikunu l-ahjar ghazliet. Dan ifisser kemm il-figura tal-missier fil-familja hemm bzonn
li napprezzawha iktar, l-istess kif Guzeppi kien prezenti ghal Ges fil-hajja tieghu.

Imbaghad hemm missier iehor: il-Missier tas-Sema. Guzeppi huwa l-missier putattiv
ghaliex Gesti mhux “tieghu” — Gesli mhux iben naturali ta’ Guzeppi. F’c¢ertu sens
anki l-genituri taghna huma genituri putattivil! Huwa minnu li llum il-mentalita qed
tinbidel u hemm genituri li tant “jippossedu” I-hajja li mhux biss akkost ta’ kollox
ikunu jridu “jiksbu” wild, imma jemmnu li jistghu jkunu selettivi dwar liema hajja
jaccettaw u liema hija dik li jegirdu! Dan jikkonferma li geghdin inwarrbu l-figura
tal-Missier Etern. Il-genituri “taghna” huma genituri putattivi mhux ghaliex ahna
m’ahniex frott tal-imhabba taghhom, imma ahna nemmnu li I-bniedem ghandu wkoll
ruh u huwa Alla 1-Hallieq li jaghti l-ispirtu jew ir-ruh lill-bniedem. Il-bniedem mhux
il-progett tal-genituri tieghu, imma huwa I-progett ta’ Alla; u ghal kull bniedem Alla
1-Missier hejja disinn li 1-bniedem isib it-twettiq tieghu biss jekk jaghraf u jwettaq dan
il-progett ta’ Alla.

Barra minn hekk, Alla I-Missier huwa dak li nduru lejh u jghinna biex niksbu s-sens
ta’ x’inhu tajjeb u x’inhu hazin. Huwa Alla I-Imbierek, il-Missier taghna lkoll, li fil-
kuxjenza taghna u bil-kelma ta’ Gesl Kristu jaghtina d-dawl biex ikollna 1-kapacita li
naghzlu l-veru mill-falz, it-tajjeb mill-hazin. Huwa fatt 1i llum hemm min jidhirlu li
jista’ jghaddi minghajr il-Missier. Dan l-ahhar, meta l-President tar-Repubblika
ghamel forum biex in-nazzjon taghna jirrifletti fuq il-Kostituzzjoni, li hija l-aqwa ligi
li toffri 1-qafas lil gensna, gie wiehed barrani, 1-eks-Ambaxxatur Amerikan il-Prof.
Douglas Kmiec, li azzarda jissuggerixxi li 1-Kostituzzjoni taghmel riferenza ghal Alla
1-Hallieq tal-Univers. Kif hargu ghalih dawk li jridu “socjeta minghajr missier”! L-
esperjenza u l-fatti jitkellmu wahidhom, ghax min qatel lill-“Missier” imbaghad joqtol
lill-ulied — min warrab lil Alla wasal biex warrab lill-bniedem! Kif jghid Dostoevskij
fil-ktieb tieghu L-Ahwa Karamazov, jekk Alla ma jezistix, kollox hu permess!
Ghalhekk il-figura ta’ San Guzepp, il-missier putattiv ta’ Gesti, ghandha ddawwalna
biex nirriflettu u niddeciedu li nsahhu l-prezenza ta’ Alla 1-Missier jekk mhux ukoll
irroddu lura lil uliedna fi hdan il-Missier.

Qed nghixu f’epoka fejn kull sura ta’ awtorita mhix rikonoxxuta u langas accettata.
Jekk illum l-awtorita hija fi krizi, dan nafuh lill-ghazla 1i ghamilna meta fassalna
socjeta li tbarri lill-“missier”. Il-missier huwa kull min ghandu xi ghamla ta’
responsabbilta. Fil-familja l-awtorita tal-genituri hija mhedda. Ghadda z-Zmien meta
l-missier jghid kelma u l-ulied jogoghdu ghaliha. Mhux fil-familja biss I-awtorita hija
mhedda. Dan ninnutawh ukoll fl-istituzzjonijiet civili, bhalma jigri fl-iskejjel, fil-
konfront mal-forza tal-ordni, u l-bgija. Ghamla ta’ nuqqgas ta’ rispett lejn l-awtorita
hija l-eklissi tal-legalita fejn il-Ligi tinkiser fid-dawl tax-xemx. Hemm min l-awtorita



jaghtiha bis-sieq u jahseb li jista’ jghaddi minghajrha. Konsegwenza ta’ dan hemm
id-dizordni, il-konfuzjoni u l-anarkija. Gieli jidhru xi konsenturi anki fil-binja tal-
Knisja, ghax anki hawnhekk l-awtorita xi kultant hija meqjusa bhala zejda, bhal fil-
kaz meta l-Insara ma jogoghdux ghad-duttrina tal-Knisja jew meta ma jkunux docli
ghat-tmexxija tar-raghajja. Kif osserva tant tajjeb dan l-ahhar il-Papa Benedittu X VI,
id-dizubbidjenza mhix it-triq li tista’ ggib it-tigdid fil-Knisja.

Huwa fatt 1li 1-krizi tal-awtorita hija marbuta ma’ krizi ohra: il-krizi tal-verita
oggettiva. Skond San Tumas ta’ Aquino, l-awtorita mhix poter imma servizz lil dawk
li huma taht l-awtorita biex jilhqu t-twettig taghhom infushom — ghajnuna biex il-
bniedem jilhaq l-iskop ta’ hajtu. Ghalhekk min huwa mghobbi bil-piz tal-awtorita
huwa fid-dmir li jmexxi lil dawk dipendenti minnu biex jersqu lejn is-sewwa. Imma
propju ghaliex il-mentalita relattivista ta’ zminijietha u s-sens qawwi ta’
suggettivizmu jissagrifikaw il-verita oggettiva, mhux biss l-awtorita tbattlet minn kull
fundament. Imma xi drabi hija l-istess awtorita li ¢¢edi quddiem din il-pressjoni biex
tissodisfa l-istint uman, u ghaldagstant l-awtorita ssir theddida ghaliha nfisha ghax
tinza’ mill-awtorita taghha.

“Missier” iehor li llum qed jigi skartat huwa s-sacerdot Kattoliku, li bl-Ingliz
insejhulu “father ”u bit-Taljan “padre”. Kif jghallem San Gwann Krizostmu, huwa s-
sacerdot li jnissilna spiritwalment permezz tas-sagramenti, partikularment meta
nircievu 1-Maghmudija. Niftakar dak li jikteb San Pawl: “Jien nissiltkom fil-hajja tal-
fidi permezz tal-Evangelju”. Is-sacerdot jezercita l-paternita tieghu b’mod partikulari
bil-Kelma li jxandar — mhix il-kelma tieghu imma hija 1-Kelma tal-Missier li
wasslilna Kristu. Hija I-kelma li Ommna 1-Knisja tafda lill-ministri taghha. Fost ir-
rwoli tas-sacerdot hemm il-ministeru specifiku ta’ “spiritual father” jew “padre
spirituale” fejn fid-dawl tal-Kelma li taslilna minghand Alla jghinna nfasslu hajjitna
skond id-“disinn” mahsub minn Alla ghalina. Is-sacerdot direttur spiritwali jdawlilna
l-kuxjenza biex l-ghazliet taghna jkunu jagblu mar-rieda ta’ Alla. Imma llum ftit
huma dawk 1i jhossu n-nuqqas tal-missier spiritwali! Mhux ta’ b’xejn li, peress li
m’ghandniex is-sostenn ta’ dan il-missier, meta nigu biex naghmlu l-ghazliet taghna
nsibu rwiehna mitlufin fil-vojt ghax ma nafux x’inhu t-tajjeb u I-hazin!

Filwagqt li ntenni l-apprezzament tieghi ghall-missirijiet, ghal dawk li huma mghobbija
b’xi responsabbilta u awtorita, ghas-sacerdoti li joffru dan is-servizz ta’ paternita lilna
llum, inheggigkom biex fuq l-ezempju ta’ San Guzepp taghtu s-sehem taghkom biex
ma jkollniex la wlied u langas socjeta nieqsa mill-missier.



